
VENDIM
Nr. 477, Daté 12.10.2017

“Pér hapjen e procedurés sé hetimit té thelluar ndaj ndérmarrjes “EMS-Albanian
Port Operator” SHPK, né tregun e shérbimit té ngarkim-shkarkimit dhe aktivitetet e
lidhura me to, pér mallrat rifuxho né Terminalin Lindor té Portit té Durrésit”

Komisioni i Konkurrencés me pjesémarrjen e:

Znj. Juliana LATIFI Kryetar
Z. Eduard YPI Zv/Kryetar
Z. Kog¢o BROKA Anétar
Znj. Iva ZAIMI Anétar
Znj. Leida MATJA Anétar

Né mbledhjen e tij té datés 12.10.2017,shqyrtoi ¢éshtjen me:

Objekti: Shqyrtimi i “Raportit t&¢ hetimit paraprak né tregun e shérbimit té
ngarkim-shkarkimit dhe aktivitetet e lidhura me to, pér mallrat
rifuxho né Terminalin Lindor té Portit té Durrésit”.

Baza Ligjore: Nenet: 9, 24, germa d); 26, 43 pika 1 té Ligjit Nr. 9121, daté
28.7.2003 "Pér Mbrojtjen e Konkurrencés"”, i ndryshuar (Ligji Nr.
9121/2003);
Ligji Nr. 44/2015 “Kodi i Procedurave Administrative i Republikés
sé Shqipérisé”.

Komisioni i Konkurrencés, pas shqyrtimit té:

- Raportit t& hetimit paraprak né tregun e shérbimit té ngarkim-shkarkimit dhe
aktivitetet e lidhura me to, pér mallrat rifuxho né Terminalin Lindor té Portit té
Durrésit;

- Relacionit té Sekretarit té Pérgjithshém té Autoritetit t& Konkurrencés;

VEREN SE :

I- Procedura e ndjekur

I.  Bazuar né ankesén e paraqitur prané Autoritetit t¢ Konkurrencés nga ndérmarrja
“Albanian Stevedoring Company” sh.p.k, (kétu e vijim-ASC) kundrejt ndérmarrjeve:
EMS APO; “German Albanian Logistic Agency” sh.p.k (referuara si “GALA”); si dhe



VI.

VIL.

VIII.

shogéris€¢ “EMS Shipping&Trading” GmbH (referuara né vijim si - “EMS”), filluan
procedurat pér vlerésimin e ankesés né respektim té Ligjit Nr. 9121/2003 “Pér Mbrojtjen
e Konkurrencés”.

Pas shqyrtimit té raportit mbi vlerésimin e ankesés sé Shogérisé ASC dhe relacionit té
Sekretarit té Pérgjithshém, né mbéshtetje té nenit 42, pika 1, nenit 9 dhe nenit 24,
(shkronja d), té Ligjit Nr. 9121/2003, Komisioni i Konkurrencés me ané té Vendimit
Nr. 450, daté 28.02.2017 vendosi: hapjen e procedurés sé hetimit paraprak né tregun e
shérbimit té ngarkim-shkarkimit dhe aktivitet e lidhura me to pér mallrat rifuxho né
Terminalin Lindor té Portit té Durrésit.

Gjithashtu, Komisioni i Konkurrencés vlerésoi se mund té ndodhemi pérballé njé situate
urgjence té parashikuar né nenin 44 té Ligjit Nr. 9121/2003, pér shkak té rrezikut té
kryerjes sé njé démi té réndé dhe té pariparueshém pér konkurrencén, pasi ka té ngjaré
té keté shkelje té nenit 9 (abuzimi me pozitén dominuese) té kétij Ligji. Bazuar né kété
vlerésim Komisioni i Konkurrencés me Vendimin Nr. 451, daté 28.02.2017 vendosi
marrjen e masave té pérkohshme pér rivendosjen e konkurrencés né tregun e shérbimit
té ngarkim-shkarkimit dhe aktivitet e lidhura me to pér mallrat rifuxho né Terminalin
Lindor té Portit té Durrésit, ndaj ndérmarrjes EMS APO.

Pér mbledhjen e fakteve dhe té dhénave té nevojshme né lidhje me hetimin, bazuar né
nenet 33 dhe 34 té Ligjit nr. 9121/2003 jané kérkuar té dhéna dhe informacion nga: MTI,
APD, EMS APO, GALA, ASC, Liburnet-1, Egnatia-1.

Né bazé té nenit 36, té Ligjit Nr. 9121/2003 dhe Autorizimit t¢ Komisionit té
Konkurrencés Nr. 92 Prot., daté 01.03.2017 “Autorizim Inspektorésh”, u kryen
inspektime prané ndérmarrjeve gé ushtrojné veprimtaring e tyre né tregun e shérbimit té
ngarkim-shkarkimit dhe aktivitetet e lidhura me to, pér mallrat rifuxho né Terminalin
Lindor té Portit té Durrésit.

Komisioni i Konkurrencés gjithashtu, gjaté procedurés sé hetimit paraprak, ka zhvilluar
seanca dégjimore me EMS APO (me kérkesé té késaj ndérmarrjeje), me ankuesin
ndérmarrjen ASC dhe me MTI.

Tregu Pérkatés

Tregu pérkatés pérfshin produktet qé vlerésohen si té zévendésueshme nga
konsumatorét dhe operatorét, pér sa u pérket karakteristikave, ¢gmimit dhe funksionit té
tyre dhe gé ofrohen ose kérkohen nga ndérmarrjet né njé zoné gjeografike me kushte té
njéjta konkurrence. Pérkufizimi i tregut pérkatés pérfshin dy dimensione:

a) Tregu pérkatés i produktit

b) Tregu pérkatés gjeografik

1.1 Tregu pérkatés i produktit

“Terminal Lindor Durrés” (TLD) &éshté i pércaktuar si njé nga facilitetet e portit té
Durrésit gé konsiston dhe pérbéhet nga kalata nr. 10 dhe kalata nr. 11 dhe zonat dhe
sheshet korresponduese té operacioneve, trafikut dhe té depozitimit pas kétyre kalatave
dhe gé do té zhvillohet né pérputhje me masterplanin e Portit té Durrésit.

Referuar masterplanit té miratuar pér Portin e Durrésit, Terminali Lindor, pér shkak té
karakteristikave té tij, éshté i destinuar pér pérpunimin e mallrave rifuxho. Shérbimi i

pérpunimit té mallrave gjenerale/pérgjithshme, kryhet né Terminalin Peréndimor té
Portit t& Durrésit, gjithashtu ky shérbim, né bazé té Kontratés Koncesionare, lejohet té
kryhet edhe né Terminalin Lindor.

Né bazé té Vendimit t& Komisionit t& Konkurrencés Nr. 450, Daté 28.02.2017, hetimi
paraprak éshté hapur né tregun e shérbimit té ngarkim-shkarkim dhe aktivitetet e lidhura
me to, pér mallrat rifuxho né Terminalin Lindor té Portit té Durrésit.

Referuara sa mé sipér, tregu pérkatés i produktit pérfshin ofrimin e shérbimeve stivadore
pér mallrat rifuxho (minerale, gymyr, likuide (I&€ngje), etj) nga ndérmarrjet e licencuara
pér ngarkimin, shkarkimin, depozitimin, transportimin, pérpunimin dhe aktivitete té
tjera té lidhura me to.

1.2 Tregu pérkatés gjeografik

Bazuar né masterplanin e miratuar dhe kontratén koncesionare, pérpunimi i ngarkesave
rifuxho nga té gjithé operatorét stivadoreé té licencuar/autorizuar kryhet prané Terminalit
Lindor té Portit Durrés, nga té cilat, ndérmarrja koncesionare EMS APO, operon vetém
prané kétij Terminali.

Referuar sa mé sipér, tregu pérkatés gjeografik vlerésohet zona gjeografike e Terminalit
Lindor té Portit té Durrésit.

Analiza e Tregut

Porti i Durrésit pérbéhet nga 4 (katér) terminale, pérkatésisht: Terminali i Trageteve;
Terminali i Kontenieréve; Terminali Lindor dhe Terminali Peréndimor; si dhe facilitetet
portale pér ¢do terminal. Né Portin e Durrésit pérpunohen mallrat e pérgjithshme,
drithéra, kontenieré, tragete, minerale, etj.

Terminali Lindor, né bazé té kontratés sé koncesionit, menaxhohet dhe administrohet
nga ndérmarrja EMS APO, e cila éshté poseduesja dhe administruesja e vetme e té gjitha
infrastrukturés dhe faciliteteve té kétij terminali. Cdo pérdorues porti pér té marré
shérbimet nga ky terminal, duhet patjetér té keté akses né infrastrukturén dhe facilitetet
gé ofron ky terminal.

Né bazé té licencave té léshuara, 4 (katér) jané ndérmarrjet qé ofrojné shérbimin e
pérpunimit té ngarkesave rifuxho dhe gjenerale né Portin e Durrésit. Nga té cilat, 3 (tre)
stivadoré té licencuar nga APD e ofrojné shérbimin e pérpunimin e kétyre ngarkesave
né Terminalin Lindor dhe Peréndimor, kurse koncesionari EMS APO e ofron kété
shérbim vetém prané Terminalit Lindor, ku éshté dhe poseduesi i té gjitha faciliteteve
té kétij terminali.

.1 Vlerésimi i Pozités Dominuese

Koncesionari EMS APO éshté posedues dhe administrues i vetém i infrastrukturés dhe
faciliteteve té Terminalit Lindor, duke gené 100% dominues né tregun e rrjedhés sé
sipérme (operim, menaxhim dhe administrim i infrastrukturés), gjithashtu ofron
shérbime né tregun e rrjedhés sé poshtme té€ pérpunimit té ngarkesave (shérbime
stivadore), gjé e cila e bén kété ndérmarrje té integruar vertikalisht né té dy nivelet e
tregut.

Koncesionari EMS APO éshté posedues dhe administrues i vetém i infrastrukturés dhe
faciliteteve té Terminalit Lindor té Portit Durrés, duke zotéruar 100% té pjeséve té kétij

tregu, duke filluar nga marrja né dorézim e terminalit (15 korrik 2013) pér gjithé
periudhén e koncesionit dhe né kuptim té nenit 8 té Ligjit Nr. 9121/2003, vlerésohet me
pozité dominuese né tregun e rrjedhés sé sipérme (upstream market).

Nga vlerésimi i pozités dominuese dhe pjeséve té tregut pérkatés té shérbimit té ngarkim
shkarkimit té€ mallrave rifuxho, né tregun gjeografik pérkatés, zonén e Terminalit Lindor
té Portit Durrés, ndérmarrja EMS APO, e cila zotéron 100 % té tregut té rrjedhés sé
sipérme, nga néntori 2015 deri né shkurt 2017 zotéron gjithashtu 100% té tregut té
rrjedhés sé poshtme té ngarkim shkarkimit t¢ mallrave rifuxho (stivadore) prané kétij
terminali, dhe né kuptim té nenit 8 té Ligjit Nr. 9121/2003, vlerésohet me pozité
dominuese né tregun e rrjedhés sé poshtme (downstream market) té ofrimit té
shérbimeve stivadore pér mallrat rifuxho prané Terminalit Lindor té Portit Durrés.

.2 Vlerésimi i Sjelljes sé Ndérmarrjes EMS APO

Vlerésimi i sjelljes sé ndérmarrjes EMS APO, e integruar vertikalisht dhe me pozité
dominuese né té dy nivelet e tregut, éshté bazuar né raport me géndrimet e saj ndaj
konkurrentéve né tregun e shérbimit té ngarkim shkarkimit t& mallrave rifuxho né
Terminalin Lindor té Portit Durrés pér periudhén hetimore.

Pas dhénies me koncesion té “Menaxhimit, operimit dhe mirémbajtjes s¢ Terminalin
Lindor né Portin e Durrésit” ndérmarrjes EMS APO, kjo ndérmarrje, me kérkesé t&€ APD
dhe MTI, ka lidhur marréveshje pér ofrimin e shérbimit stivador me ndérmarrjet ASC
dhe Liburnet-1, kurse me ndérmarrjen Egnatia-1 nuk é&shté arritur t€ nénshkruhet
marréveshje.

Nga krahasimi i dy kontratave té lidhura nga ndérmarrja EMS APO me ndérmarrjet
stivadore ASC dhe Liburneti-1, rezulton se midis tyre ka ndryshime né kushtet kryesore
si¢ jané: pjesa e fitimit né pérgindje (%) dhe volumet e shérbimit né ton. Ndérmarrja
EMS pér ndérmarrjen stivadore ASC ka caktuar pjesén e pagesés prej 33% té tarifave
pérkatése té pérpunimit té ¢do lloj ngarkese, ndérsa pér ndérmarrjen Liburnet — 1 pjesa
e pagesés né pérgindje ndryshon sipas llojit t¢ ngarkesave, konkretisht: 33% pér
ngarkesat Rifuxhio dhe 39% pér ngarkesa té lehta rifuxho dhe ngarkesat Gjenerale.
Lidhur me volumet e shérbimit sipas kontratés me ndérmarrjen ASC palét marrin
pérsipér té sigurojné shérbimet pér njé volum 650,000 ton né vit, ndérsa me ndérmarrjen
Liburnet-1 volumi vjetor i shérbimeve lihet i papércaktuar.

Ndérmarrja EMS APO nuk ka respektuar detyrimin e saj pér lidhjen e kontratave me
kushte té njéjta bashképunimi dhe jo-diskriminuese me kompanité stivadore ASC dhe
Liburnet-1 né Terminalin Lindor. Kéto kontrata pérmbajné kushte té ndryshme pér
stivadorét nga ato té vendosura né kontratat/licencé me APD. Sipas kontratave té nén-
kontraktimit stivadorét nuk mund té hyjné drejtpérdrejt né marrédhénie me pérdoruesit
e portit (klientin) por jané té detyruar té kryejé shérbimet vetém me kérkesén e EMS-sé.
Sipas kétyre kontratave EMS rezulton té jeté operatori i vetém me té cilin pérdoruesit e
portit duhet té komunikojné pér realizimin e shérbimeve dhe kryerjen e pagesés sé
tarifave té pérpunimit, duke i kufizuar né kété ményré Kklientit (pérdoruesit té portit) té
drejtén e pérzgjedhjes sé operatorit té tij té pérpunimit.

Ministria e Transportit dhe Infrastrukturés népérmjet shkresés Nr. 1164/3, Prot., daté
23.03.2015 sgaron se: "Cdo rast i pércaktimit, mbledhjes apo pérdorimit té tarifave dhe
pérgindjeve té ndryshme nga ato gé jané parashikuar né kontratén stivadore me APD,
pérbén moszbatim dhe shkelje té detyrimeve kontraktuale, konkretisht nenit 8.4, pika 1,
dhe nenit 8.5.”.

Ndérmarrja Egnatia-1 rezulton se nuk ka hyré né marrédhénie kontraktore me
ndérmarrjen EMS APO dhe pér pasojé nuk ka ushtruar aktivitet né Terminalin Lindor
gé nga viti 2013, kohé né té cilén éshté lidhur edhe kontrata e Koncesionit. Kjo shogéri
nuk ka pranuar té bashképunojé me EMS APO, pasi, sipas saj, kushtet e kontratés sé
propozuar nga kjo e fundit pérmbanin kushte té ndryshme nga kontrata/licencé e lidhur
me APD.

Ndérmarrja EMS APO i ka ofruar ndérmarrjes Egnatia-1 kushte té ndryshme nga ato té
kontratés/licencé duke e vendosur até né gjendje té pafavorshme konkurrence me pasojé
nxjerrjen nga tregu i ngarkim-shkarkimit té mallrave rifuxho né Terminalin Lindor té
Portit té Durrésit. Njé sjellje e till, e kryer nga njé ndérmarrje mé pozité dominuese dhe
e integruar vertikalisht né tregun pérkatés, e cila ka detyrimin ligjor té kontraktojé me
cilindo gé kérkon njé shérbim, i cili bén pjesé né objektin e veprimtarisé sé saj, né zbatim
té nenit 9, pika 2, gérma (a) dhe (c) té Ligjit Nr. 9121/2003, mund té pérbéjé abuzim me
pozitén dominuese, me pasoja té rénda pér konkurrencén né treg.

Nga vlerésimi i sjelljes sé ndérmarrjes EMS APO né lidhje me rastet: Kurum, Antea
Cement, Klosi, Dedja Shipping, “Nazlikiz”, “AKIN”, “HALIDE”, “GRANDA” dhe
“PORHOV”, rezulton se kjo ndérmarrja, me pozité dominuese dhe e integruar
vertikalisht né té dy nivelet e tregut, ka penguar konkurrentét e saj né tregun e rrjedhés
sé poshtme (stivadore), ndérmarrjet ASC dhe Liburnet-1, gé té ofrojné shérbimin e
pérpunimit t€ mallrave/anijeve pér pérdoruesit e portit, duke ju refuzuar aksesin né
facilitetet e infrastrukturés gé disponon, gjé e cila, né bazé té nenit 9, pika 2, gérma (c)
té Ligjit Nr. 9121/2003, mund té pérbéjé abuzim me pozitén dominuese té ndérmarrjes
EMS APO, pasi i vendos ato né kushte té pafavorshme konkurrence.

Referuar analizés sé tregut té shérbimit té ngarkim-shkarkimit dhe aktivitetet e lidhura
me to, pér mallrat rifuxho né Terminalin Lindor té Portit té€ Durrésit, rezulton se sjellja
e ndérmarrjes me pozité dominuese EMS APO, duke vendosur kushte té padrejta
tregtimi dhe refuzuar aksesin né facilitetet e infrastrukturés qgé disponon ndaj
ndérmarrjeve stivadore, né zbatim té nenit 9, pika 2, gérma (a) dhe (c) té Ligjit Nr.
9121/2003, mund té pérbéjé abuzim me pozitén dominuese, me pasoja té rénda pér
konkurrencén né treg.

PER KETO ARSYE:

Komisioni i Konkurrencés, né mbéshtetje té neneve 9, 24, (germa d); 26, 43, pika 1, té Ligjit

Nr.

1.

9121, daté 28.7.2003 "Pér Mbrojtjen e Konkurrencés", i ndryshuar,

VENDOSI:

Hapjen e procedurés sé hetimit té thelluar ndaj ndérmarrjes “EMS-Albanian Port Operator”
SHPK, me NUIS L31804506A, né tregun e shérbimit té ngarkim-shkarkimit dhe aktivitetet
e lidhura me to, pér mallrat rifuxho né Terminalin Lindor té Portit té Durrésit.

Hetimi i thelluar do té pérfshijé periudhén kohore nga dita e nesérme e nénshkrimit té
Kontratés Koncesionare, daté 6 maj 2013, me objekt “Menaxhimin, operimin dhe
mirémbajtjen e Terminalit Lindor n€ Portin e Durrésit”, me palé “EMS Shipping & Trading
GmbH” dhe Ministriné e Punéve Publike dhe Transportit, deri mé daté 28.02.2017, ditén e
hapjes sé hetimit paraprak;



3. Raporti i hetimit té thelluar duhet té paragitet né Komisionin e Konkurrencés jo mé voné
se 1 (njé) muaj nga dita e celjes sé kétij hetimi.

4. Ngarkohet Sekretari i Pérgjithshém pér zbatimin e kétij vendimi dhe njoftimin e paléve té
interesuara.

Ky vendim hyn né fugi menjéheré.

